
Ахыры 2-чи бетдеди.

Парламент

Себеплик

Парламентни кезиулю жыйылыуунда депу-
татла КъМР-ни Башчысы Казбек Коковха Му-
сукланы Алийни КъМР-ни Правительствосуну 
Председателине салыуну юсюнден тилегине 
ыразылыкъларын бергендиле. Кенгешни спи-
кер Татьяна Егорова бардыргъанды. 

Жыйылыуда сёлеше, Къабарты-Малкъарны 
Башчысыны Администрациясыны таматасы 
Мухамед Кодзоков: «Мусук улуну жашау, урунуу 
жолуну юсюнден айтыр кереклиси болмаз, аны 
барыбыз да иги таныйбыз. Тюрлю-тюрлю къул-
лукълада сынауу уллуду, ол профессионал би-
лимли, иш кёллю  адамды. Битеу бу шартланы 
бирге къошсакъ, Правительствону, толтуруучу 
власть органланы ишлерини къыйматын ёсдю-
рюрге, республиканы айныуун жалчытыргъа 
къолдан келлигине ишексизме», - дегенди.

Аслам кючню - 
миллет проектлени тамамлаугъа
Регламентге тийишлиликде Правительствону 

таматасына кандидат тамамларыкъ жумуш-
ланы программасын кёргюзтюрге керекди. 
Доклад этерини аллында Алий  Тахирович Пар-
ламентни 6-чы чакъырылыууну депутатларын 
ишлеп башлагъанлары бла алгъышлагъанды. 
Ол алгъыннгы къауум республикалы законла-
ны игилендириу жаны бла уллу иш толтургъа-
нын, Правительство, власть органла, граждан 
обществону институтлары бла байламлыкъла 
жюрютюуню  тёрелерине кертичи болгъанын 
чертип, ала андан ары бардырыллыкъларына 
ышаннганын айтханды. 

- Республиканы башчысы Казбек Коковха 
мени Правительствону таматасына тийишли 
кёргени ючюн ыразылыгъымы айтыргъа сю-
еме. Ол манга этилген уллу ышаныулукъду, 
аны бла бирге уа жууаплылыкъды.  Правитель-
ствону таматасы республиканы экономикасын, 
башха  сфераларын аякъландырыргъа халкъ-
ны жашау болумун, къолайлыгъын игиленди-
рирге кереклисин иги  ангылайма. Сиз мени бу 
къуллукъгъа къабыл кёрсегиз, республиканы 
алгъа барыуун жалчытыуда битеу билимими, 
сынаууму аямай ишлерге хазырма, - дегенди 
Алий Тахирович. 

Андан ары ол Правительство КъМР-ни Баш-
чысы Казбек Коков къуллугъуна киришгенде 
белгилеген жумушланы толтурлугъун чертген-
ди. «Анда уа жашауну битеу сфераларында 
да иги жанына тюрлениуле белгиленипдиле», 
- дегенди. 

Власть органлагъа салыннган борчла  уа 

республиканы халкъыны жашау болумун иги-
лендириуге, экономиканы файдалылыгъын 
ёсдюрюуге, хар кимге да качестволу билим 
берирча эм медицина бла хайырланырча 
мадарла толтуруугъа, право низамны эм за-
конлукъну сакълаугъа бурулупдула.  

- Озгъан жыллада кёп жумушла толтурул-
гъандыла. Анга уа экономикада, ол санда 
промышленностьда, эл мюлкде, туризмде 
кёрюмдюле ёсгенлери да шагъатлыкъ этеди.  
Иги жанына тюрлениуле къурулушда, инве-
стициялада да бардыла. Бу кезиуде айлыкъ 
да кёбейтилгенди, саулукъ сакълауну, билим 

бериуню, спортну, культураны объектлерини 
ырысхы-техника онглары игилендирилгендиле 
жашау журт-коммунал мюлкде, транспортда 
да алгъа атламла бардыла. Ала бла бирге 
битеу социал борчла толтурулгъанлары, бюд-
жетни къоранчлары бла файдалары бирге 
келишдирилгенлери да магъаналыды,-дегенди 
докладчы.

Былтыр а, ол айтханнга кёре, баш финанс до-
кумент профицит бла толтурулгъанды, файдала 
къоранчладан кёп болгъандыла. Аны хайырын-
дан къырал борчну азайтыргъа къолдан келген-
ди. Болсада жууукъ беш жылны ичинде андан да 
уллу эмда магъаналы  жумушланы толтурургъа 
мурат этиледи. Аланы арасында РФ-ни Прези-
дентини  былтыр майда чыгъарылгъан 204-чю 
номерли указында салыннган миллет борчланы 
бла стратегиялы муратланы белгилерчады.  

1.Къабарты-Малкъар Республиканы Консти-
туциясыны 81-чи статьясыны «а» пунктуна тий-
ишлиликде Мусукланы Тахирни жашы Алийни 
Къабарты-Малкъар Республиканы Правитель-

ствосуну Председателине салыргъа.
2.Бу Указ анга къол салыннган кюнден башлап 

кючюне киреди.

Къабарты-Малкъар Республиканы Правитель-
ствосуну Председателини къуллугъуна Къабарты-
Малкъар Республиканы Башчысы кёргюзтген 
Мусукланы Тахирни жашы Алийни кандидатура-
сын сюзюп, Къабарты-Малкъар Республиканы 
Конституциясыны 100-чю (1-чи кесегини «г» 
пункту) эмда 109-чу статьяларына, «Къабарты-
Малкъар Республиканы Парламентини юсюн-
ден» Къабарты-Малкъар Республиканы Законуну 
10-чу статьясыны 1-чи пунктуна тийишлиликде 
Къабарты-Малкъар Республиканы Парламенти 

бегим этеди:
1.Мусукланы Тахирни жашы Алийни Къабар-

ты-Малкъар Республиканы Правительствосуну 
Председателини къуллугъуна салыргъа Къабар-
ты-Малкъар Республиканы Башчысына ыразы-
лыкъ берирге.

2.Бу Бегимни Къабарты-Малкъар Республика-
ны Башчысына жиберирге.

3.Бу бегим къабыл кёрюлген кюнден башлап 
кючюне киреди.

Мусукланы Тахирни жашы Алийни Къабарты-Малкъар Республиканы 
Правительствосуну Председателини къуллугъуна салыргъа ыразылыкъ 

бериуню юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы  Парламентини Председатели                                  Т.ЕГОРОВА

КъМР-ни Башчысы Казбек 
Коков  фахмулу сабийлени 
ачыкълау эмда алагъа себеплик 
этиу жаны бла регион араны 
къурулушу къалай баргъанына 
къарагъанды. Объектни окъуу, 
аш-азыкъ мекямларында ре-
монт ишле къыстау барадыла, 
инженер системала салына-
дыла, спорт майдан ишленеди, 
тёгерек-баш тап халгъа келти-
риледи. 

Проектге кёре регион арада 
окъуу классла, узакъладан лек-
цияла окъулурча, билим бериу 
тренингле бардырылырча инте-
рактив кабинетле, ауузланыучу 
эмда аш бишириучю отоула бол-
лукъдула. Предмет лаборатори-
яла бла мастерскойла, тепсеу 
зал, окъуудан бош заманда 
солурча майданла керекли обо-
рудование бла  жалчытылыны-
рыкъдыла эмда саусуз сабийле 
да къыйналмазча онгла да 
къураллыкдыла.

Мында дагъыда фахмулу 
школчуланы айнытырча, алагъа 
профессионалла дайым кёз-
къулакъ болуп турурча амалла 
да белгиленедиле, искусство, 
спорт, илму, техника чыгъар-
мачылыкъ жаны бла да очный 
интенсивле бардырыллыкъды-

ла. Арада Къабарты-Малкъар-
ны битеу районларындан да 
жашчыкъла бла къызчыкъла 
келип окъургъа боллукъдула. 
Жыл сайын 6-чы-10-чу клас-
сладан 500-ден аслам адам 
профильли сменлеге жюрюрге 
онг табарыкъдыла. Сайлау акъ-
ылбалыкъ болмагъанланы же-
тишимлерине, хунерликлерине 
кёре бардырыллыкъды.  

Проектге Сочиде «Сириус», 
Москвада Бауман атлы уни-
верситет, физика-техника ин-
ститут, республиканы вузлары, 
бизнесменле, кадрла хазырлау 
ючюн къайгъыргъан уллу реги-
он компанияланы келечилери 
да къошулгъандыла.

КъМР-ни жарыкъландырыу, 
илму эмда жаш тёлюню иш-
лери жаны бла министрини 

къуллугъун толтургъан Ауес 
Кумыков ангылатханына кёре, 
сабий чыгъармачылыкъны 
«Кюн шахар» академиясында 
математикадан «Антарес» би-
лим бериу сменде школчуланы 
битеуроссей олимпиадаларыны 
муниципал эмда регион кесе-
клеринде хорлагъан эмда алчы 
жерлени алгъан 80 окъуучугъа 
деп  сынаула бардырыллыкъды-
ла. Ауес Кумыков Регион арагъа 
Антарес жулдузну атын атаргъа 
оноу этилгенин да билдиргенди.

«Хар сабийни жетишими» 
деген федерал проектге кёре 
ишлене тургъан объектге къа-
рап бошагъандан сора Казбек 
Коков, ол хайырланылыргъа 
берилсе, фахмулу сабийлеге 
билимлерин ёсдюрюрге, хунер-
ликлерин айнытыргъа да бютюн 
уллу онгла къураллыкъларын 
чертгенди. КъМР-ни Жарыкъ-
ландырыу, илму эмда жаш 
тёлюню ишлери жаны бла ми-
нистерствосуну башчыларына 
битеу ишлени тохташдырылгъан 
болжаллада тамамларгъа бую-
рулгъанды. 

КъМР-ни Башчысыны бла 
Правительствосуну 

пресс-службасы.

КЪАРАУ

Казбек Коков фахмулу сабийлени ачыкълау эмда алагъа 
себеплик этиу жаны бла регион араны къурулушуну халын кёргенди  

Къабарты-Малкъар Республиканы Правительствосуну 
Председателини юсюнден

Къабарты-Малкъар Республиканы Башчысыны
У К А З Ы

Къабарты-Малкъар Республиканы Башчысы                                                                   К.КОКОВ

МУСУКЛАНЫ Алий:

Республиканы алгъа барыуун жалчытыуда 
битеу билимими, сынаууму аямазгъа хазырма 

Правительствону юйюнде бар-
дырылгъан кенгешде респу-
бликада предпринимательлеге 
этилген административ басы-
улукъну азайтыуну мадарлары 
сюзюлгендиле. 

Жыйылыуну экономиканы 
айнытыу министрни къуллугъун 
толтургъан Рахайланы Борис 
бардыргъанды. Анга КъМР-де 
Предпринимательлени эркин-
ликлери жаны бла уполномо-
ченный Юрий Афасижев, про-
курорну биринчи орунбасары 
Юрий Лаврешин, надзор эм 
контроль органланы, бизнесни 
сейирлерин къоруулагъан жама-
уат организацияланы келечиле-
ри да къатышхандыла.

Рахайланы Борис экономика-
ны айнытыу, инвестицияланы 
кёбейтиу   магъаналы жумушла  
болгъанларын, алай  бу иш за-
конланы чеклеринде толтурулур-
гъа кереклисин чертгенди. Арт 
жыллада КъМР-де инвестиция 
иш тирилгенди. Анга уа инвести-
ция жаны бла айныгъан регион-
ланы рейтингинде республика 
былтыр 56-чы жерге чыкъгъаны 
шагъатлыкъ этеди. 

-2015 жылда уа биз ол тизме-
ге кирген окъуна этмегенбиз. 

Рейтингге кёре уа регионну 
экономика онглары тергеледи-
ле, ол санда тыш къыраллы ин-
весторла да анга эс бурадыла. 
Биз республиканы инвестиция 
болумун игилендириу, инве-

сторлагъа онгла бериу жаны 
бла уллу иш тамамлагъанбыз. 
Бюгюн а бизнесге къаллай 
административ тыйгъычла этил-
генлерин ачыкълап, аланы кете-
риуню жолларын белгилербиз 

деп ышанама,-дегенди ол.
Юрий Афасижев администра-

тив басыулукъну индекси къалай 
къуралгъаныны юсюнден бил-
диргенди. Биринчи кере уа бу 
жаны бла тинтиуле былтыр бар-
дырылгъандыла, индекс санал-
гъанда, регионлада предприни-
мательлени эркинликлери жаны 
бла омбудсменле кёргюзтген 
шартла эсге алыннгандыла. Ала 
уа Ростехнадзорну, Роспотреб-
надзорну, Россельхознадзорну, 
Росприроднадзорну, МЧС-ни, 
жашау журт инспекцияланы ре-
гионлада бёлюмлери предпри-
ятиялада бардыргъан тинтиуле-
ни, алагъа салыннган тазирлени 
ёлчемлерин тергегендиле.  

Къабарты-Малкъар пред-
принимательствогъа этилген 
административ басыулукъну 
индексине  кёре 22-чи жерде-
ди. Экспертлени акъылларына 
кёре уа, индексни санагъанда, 
келишмеулюкле бардыла, ала 
Административ бузукълукъланы 
кодексини статьялары, контроль 
(надзор) жаны бла федерал за-
конла бир низамда хайырланыл-
магъанлары бла байламлыдыла. 

Къабарты-Малкъарны Эл 
мюлк министерствосу талай 
замандан кезиулю субсиди-
яла бериу башланырыгъын 
билдиргенди.  Ол кеси да 
битимчиликде неда малчы-
лыкъда ишлей туруп, эл мюлк 
страхование этгенлени онгду-
руу бла байламлыды.

Быллай болушлукъ алыр-
гъа сюйгенле, битеу керек 
документлени хазырлап, ми-
нистерствогъа 1 декабрьге 
дери жиберирге керекдиле. 
Аланы министерствогъа ба-
рып къолдан къолгъа берирге, 
почта эмда МФЦ бла неда 
электрон халда жиберирге да 
боллукъду.

Субсидияла Эл мюлк ми-
нистерствону быйыл 10 ок-
тябрьде чыгъарылгъан 93 
номерли буйругъуна эмда 
КъМР-ни Правительствосуну 
2017 жылда 21 февральда 
къабыл этилген 23-ПП номер-
ли бегимине тийишлиликде 
берилликдиле. Биринчиси 
эмда административ регла-
мент бла ма бу документледе 
шагъырейленирге боллукъ-
ду: https://pravitelstvo.
kbr.ru/oigv/minselhoz/
news/Prikaz%20MCX%20
93-2019.docx эм https://
p r a v i t e l s t v o . k b r . r u /
oigv/minselhoz/prikazy_
m s k h _ k b r _ / A d m % 2 0
R e g l a m e n t % 2 0 k % 2 0
Prikaz%20MCXKBR%20
93-2019.docx.

УЛБАШЛАНЫ Мурат.

КЕНГЕШ

Бизнесге къысыулукъну 
азайтыр амалланы излегендиле

Кезиулю субсидияла 
кимлеге тийишлидиле?

Билдириу

18 октябрьде, Черек рай-
онну адмиинистрациясы бла 
Мечиланы Кязим атлы куль-
тура фонд къурап, малкъар 
адабиятны мурдорун салгъан 
акъылманны 160-жыллыгъына 
аталгъан ишле боллукъдула.

8.00 – Долинскде закийни 
къабырына гюлле салынырыкъ-
дыла. 

9.30-10.00 - Бабугентде 
поэтни эсгертмесини къатында 
жыйылыу боллукъду, эсгертмеге 
гюлле салынырыкъдыла.

12.30 – Шыкъыда «Кязимни 
поэзиясы ёмюрлюкдю» деген 
аты бла адабият-музыка компо-
зиция бардырыллыкъды.

Закийге 
жораланып

«ЗАМАННГА» 
жазылыу башланнганды

Хурметли жамауат!
«Заман» газетге  2020 жылны биринчи 
жарымына жазылыу башланнганды. Бу 
магъаналы жумушну сиз почта связь-
ны къайсы бёлюмюнде да тындырыргъа 
боллукъсуз. Ахшы ишни болжалгъа сал-
магъыз.

Эсгертиу

Бизни индексибиз – 51532

Жазылыуну алты айгъа  багъасы – 669 сом 13 капек.

Ахыры 2-чи бетдеди.



Ахыры. Аллы 1-чи бетдеди.

Интернет-версия: gazeta.zamankbr.ruЗ А М А Н

Акция

«Май указлагъа кёре жараш-
дырылгъан миллет проектле 
инсанланы жашау болумла-
рын, къолайлыкъларын ёс-
дюрюуге, аны бла бирге уа 
къыралны илму-техника жаны 
бла жангыртыугъа, Россейни 
даражасын тыш къыралланы 
арасында кётюрюуге  бурулуп-
дула», - дегенди Мусукланы 
Алий. 

Ол дагъыда миллет проектле 
регионлагъа уллу онгла берген-
лерин, аланы болушлукълары 
бла кёп жылланы ичинде та-
мамланмай тургъан жумуш-
ланы толтурургъа къолдан кел-
лигин айтханды. Аны себепли 
битеу жууаплы министерствола 
бла ведомствола къадалып 
ишлерге керекдиле, къысха за-
манны ичинде тийишли оноула 
чыгъарыргъа  тюшерикди, деп 
чертгенди. 

Артха къалыуну 
тохтатыр ючюн 

Къабарты-Малкъар бир-бир 
ёлчемлеге кёре башха субъ-
ектледен артха къалгъанын 
да белгилегенди докладчы. 
Аны къуллукъгъа кире ту-
руп Казбек Коков да айтхан-
ды. «Ёсюуню жалчытырча  
онгларыбыз  а бардыла, ол 
санда промышленностьда, 
эл мюлкде, туризмде. Аны 
себепли Правительствогъа 
КъМР-ни айнытыуну страте-
гиялы планын, ол жаны бла 
документлени  жангыртыргъа 
буюрулгъанды»,-дегенди эмда 
Правительствогъа федерал 
араны бла республиканы ма-
кроэкономика ёлчемлеринде 
башхалыкъланы кетерирге 
кереклисин чертгенди.

Бу ишни чеклеринде стра-
тегия, республиканы соци-
ал-экономикасын айнытыуну 
планы, бюджетни прогнозу 
жангыдан жарашдырылгъан-
дыла. «Аланы мурдорунда 25 
къырал программа къурал-
гъанды, алада экономиканы, 
социал сфераны айнытыуну 
мадарлары белгиленнгенди-
ле», - дегенди кандидат.

Ышаннгылы 
финанс система

Финанс системаны ышанн-
гылыгъын  жалчытыу да баш 
магъаналы жумушладан би-
риди. Аны чеклеринде респу-
бликаны кеси файдаларын 
ёсдюрюрге, къоранчлагъа 
хайырлы башчылыкъ этерге 
тюшерикди. Къошакъ финан-
сла социал сфераны айны-
тыргъа, медицинагъа, билим 
бериуге, спортха, культурагъа 
къоранчланы кёбейтирге онг 
берликдиле.    Аны бла бирге 
уа бюджетге коммерциялы 
кредитле алыуну тохтатыргъа, 
2025 жылгъа дери республи-
када хар инсаннга къоран-
чланы къыралда болгъан 
орта ёлчемге келишдирирге 

борчла салыннгандыла. 
- Правительство, Парламент 

да, хар замандача, бирге бай-
ламлыкъда ишлериклерине 
ышанама. Бизни  борчубуз  
бирди – республиканы ай-
нытыуну жангы амалларын 
хайырланыргъа, алай бла уа 
инсанларыбызны къолайлы 
жашауларын жалчытыргъа. 
Законла чыгъарыучу эм тол-
туруучу власть органланы 
араларында байламлыкъла 
профессионал билимни эм 
жууаплылыкъны мурдорунда 
къураллыкъларына ишекли-
гим жокъду, - дегенди Мусу-
кланы Алий сёзюню ахырын-
да.

ВРП  кёбейтилликди   
Кандидатха соруула кёп 

болгъандыла. Депутат Роман 
Пономаренко бюджетни фай-
даларын ёсдюрюрге, келир 
беш жылны ичинде республи-
када 12 минг жангы ишчи жер 
къураргъа белгиленнгенин 
эсгертип, бу жумушла  къалай 
толтуруллукъларын  билирге 
сюйгенди.

 Мусук улуну айтханына кёре, 
республиканы башчысыны  
программасында 2025 жыл-
гъа дери ВРП-ны ёлчемин эки 
кереге ёсдюрюрге, 12 минг 
жангы ишчи жер къураргъа 
борчла салгъанын эсгертген-
ди, аланы толтурургъа битеу 
онгла болгъанларын да черт-
генди. «Мен аны тинтиулеге, 
шартлагъа таянып айтама. 
2022 жылдан башлап ВРП-ны 
ёлчемин 10 процентге ёсдю-
рюрге керекди. Аны ючюн 
а аны къурамын алышыр-
гъа, экономиканы конкурент-
ли бёлюмлерин айнытыргъа 
тюшерикди»,-дегенди ол. 

Бу ишни чеклеринде уа про-
мышленностьха ышаныулукъ 
уллуду. 2025 жылгъа  аны 
продукциясыны ёлчемин 150 
миллиард сомгъа жетдирирге 
деп борч салыннганды. «Бый-
ылны  8 айында промышлен-
ный продукцияны ёлчеми 
3,6 процентге ёсгенди. Ол а 
борчну толтураллыгъыбызгъа 
ышандырады»,-деп къошхан-
ды  ол.

Промышленность бла бирге 
уа электроэнергетикагъа  энчи 
эс бурулады. Бюгюнлюкде уа 
республиканы онглары жалан-
да 17 процентге  хайырланы-
ладыла. Мусукланы Алий бу 
бёлюмню файдалылыгъын, 
энергияны чыгъарыу бла кю-
решген компанияла бюджетни 
налогла бла толтургъанларын 
чертгенди. 

Агропромышленный ком-
плексни онглары да уллуду-
ла, алай ала да толусунлай  
хайырланылмайдыла. 2025 
жылгъа дери эл мюлк продук-
цияны   2,5 кереге ёсдюрюрге, 
аны ВРП-ны къурауда ёлчемин 
кёбейтирге, 22 процентге (бю-
гюнлюкде  16 процент) жетди-
рирге борчла салыннгандыла. 

Рекреация онгла да уллуду-
ла, алай ол регионну кесинде 
чыгъарылгъан продукцияны 
ёчеминде жаланда 1 про-
центни тутады. «Аны  8-10 про-
центге жетдирирге борчлубуз. 
Жылгъа Къабарты-Малкъарда 
орта эсеп бла 1,3-1,5 миллион 
турист солурча этерге къолу-
буздан келликди. Битеу мен 
санагъан жумушланы хайы-
рындан жангы ишчи жерле 
къураллыкъдыла»,- деп черт-
генди докладчы.   

Сёз республикада жашагъан 
халкъланы миллет тиллерин, 
культураны сакълауну, школ-
чуланы ана тилледе китапла 
бла жалчытыуну юслеринден 
да баргъанды. Билим бериу, 
илму эм жаш тёлюню ишлери 
жаны бла комитетни башчы-
сы   Нина Емузова,  бу соруу 
жамауатны къайгъыртханын 
белгилеп, ала къалай тамам-
ланыллыкъларын билирге 
сюйгенди. 

Мусукланы Алий былтыр 
окъуу жылны аллында дерс 
китапланы федерал тизмеси 
жангыртылгъанын айтханды.  
Аны бла байламлы эски кита-
планы хакъсыз юлеширге онг 
болмай къалгъанды. «Анга 
эски, хайырланыргъа жара-
магъан дерсликлени да къош-
сакъ, окъуучуланы жаланда 
жартысын жалчыталгъанбыз 
китапла бла»,-дегенди ол. 

Быйыл а бу жумушлагъа 180 
миллион сом бёлюннгенди, 
430 минг окъуу китап сатылып 
алыннганды. Докладчы мил-
лет тилледе жангы дерсликле 
чыгъарыллыкъларын билдир-
генди. Конкурс бардырылып, 
авторланы коллективи сай-
ланнганды, китапланы басма-
ларгъа ахча бюджетде барды.

Республикалы 
программала - ОТР-де 

Льготалары болгъанланы 
дарманла бла жалчытыуну 
юсюнден да соргъандыла. 
Депутат Рустам Калибатов 
бу жумушлагъа бек аздан 1,2 
миллиард сом керек болгъа-
нын, алай бюджетден ахча аз 
бёлюннгенин айтып, бу кем-
чилик къалай кетериллигин 
соргъанды. «Саусузла болуш-
лукъсуз къаладыла, кёплени 
къолларында дарманла бёлю-
нюрге кереклисини юсюнден 
сюдню  оноуу барды»,-дегенди 
ол.

Бу жумушлагъа ахчаны жа-
ланда 20-30 проценти бё-
люннгенин айтханды Алий 
Тахирович. Болсада быйыл 
федерал излемле тюрленн-
гендиле, бир-бир къыйын 
аурууладан  къыйналгъан-
лагъа дарманланы федерал 
тизмеге кёре берип башлагъ-
андыла. Аны бла бирге уа он-
кологиягъа къажау багъыугъа  
къошакъ халда 250 милли-
он сом берилгенди. «Алай 
бла быйыл дарманла бла 
жалчытылыннганланы саны 

кёбейтилгенди»,-дегенди ол.
 Культура, граждан обще-

ствону институтларын ай-
нытыу  эм информация по-
литика жаны бла комитетни 
башчысы  Борис  Паштов 
а республикада цифралы 
телевиденияны кийириу не 
халда болгъанын билирге 
сюйгенди.  «Ол политика 
магъаналы сорууду. Респу-
бликалы телеканал миллет 
культ ураны,  ана тиллени 
сакъларгъа себеплик этеди. 
Аналог тохтатылса, ол къалай 
ишлерикди?»-деп соргъанды.

Республиканы инсанлары 
телеканаллагъа цифралы 
амал бла къарарча мадарла 
толтурулгъандыла, техника 
жаны бла тийишли ишле бар-
дырылгъандыла.  Республика-
лы телевидение къалай ишле-
ригини юсюнден айта, Мусук 
улу аны спутник  вещаниягъа 
къошууну юсюнден соруу сю-
зюле тургъанын билдиргенди.  
«Болсада ноябрьден башлап 
бизни программалагъа Рос-
сейни жамауат телевиде-
ниясында (ОТР) къараргъа 
онг боллукъду - кюннге беш 
сагъат»,-дегенди ол.

Туризмни айнытыуну, жер-
жерли власть органланы пол-
номочияларын толтуруугъа 
себеплик этиуню юслеринден  
да соргъандыла премьер-ми-
нистрге кандидатдан.  Татьяна 
Егорова депутатланы соруу-
лары энтта кёп болгъанларын 
белгилеп, аланы жазып, Пра-
вительствогъа берирге пред-
ложение этгенди.

Фракцияла да 
ыразылыкъларын 

бергендиле
Ызы бла Мусукланы Алий-

ни кандидатурасыны юсюн-
ден оюмларын фракцияланы 
башчылары билдиргендиле. 
Ала Парламентни бла Пра-
вительствону араларында 
байламлыкъла къуралгъан-
ларын,  республикада энтта 
тамамланыллыкъ жумушла 
кёп болгъанларын, Алий Тахи-
ровични профессионал били-
ми, сынауу аланы толтурургъа 
себеплик этериклерин белги-
леп, аны жанлы болгъанларын 
айтхандыла. 

Ызы бла къол кётюрюу бар-
гъанды. Депутатла барысы 
да бирча Мусукланы  Алийни 
Правительствону башчысына 
къабыл кёргендиле. Алагъа 
ыразылыгъын билдире, Му-
сук улу толтуруучу, законла 
чыгъарыучу власть органла, 
жамауат да бирге къадалып 
кюрешселе, къыралны баш-
чысы, республиканы оноучусу 
салгъан борчланы тамамлар-
гъа онг боллугъун чертгенди.

Ызы  бла депутатла закон-
ланы проектлерин сюзюуге 
киришгендиле.

ТИКАЛАНЫ Фатима.
 

«Аскерчини анасыны жюре-
ги» деген битеуроссей акцияны 
чеклеринде Шалушкада уллу 
тюбешиу болгъанды. Аны Сау-
утланнган кючлени запасдагъы 
офицерлерини  "Мегапир" мил-
лет ассоциациясыны КъМР-де  
биригиую  Чегем районну  бла  
Шалушканы администраци-
яларыны себепликлери бла  
къурагъанды. Бу ишни магъа-
насы - аскерни бла жамауатны 
араларында байламлыкъланы 
кючлендириудю, Россейни къо-
руулаучусун  ёсдюрген анагъа 
махтау салыуду.

Ол кюн элни Маданият юйюн-
де Россейни Жигитлери бла тю-
бешиу болгъанды. Анга асыры 
кёп адам келгенден  сюелирге 
окъуна жер  жокъ эди. Эллилени 
РФ-ни сыйлы лётчиги Влади-
мир Алимов, Сочи шахарда 

Юнармияны штабыны башчысы 
Евгений Федотов, айтхылыкъ 
тасхачы Валерий Куков,  Мо-
скваны аскер округуну ракета 
аскерлерини эм артиллерияны  
командующисини орунбасары 
Аркадий Корольков, Ингуше-
тия Республикада  террорист-
леден жюзле бла адамланы жа-
шауларын сакълагъан Абуба-
кар Костоев жокълагъандыла.

Къонакъланы араларында  
уа Чегем районну башчысыны 
къуллугъун толтургъан Юрий 
Борсов, КъМР-ни Жарыкълан-
дырыу, илму эм жаш тёлюню 
ишлери жаны бла  министер-
ствосуну, Граждан обществону 
институтлары бла байламлыкъ-
ла жюрютюу эмда миллетлени 
ишлери жаны бла министер-
ствону бёлюмлерини тамата-
лары  Гыллыланы Мурат бла  
Фатимат Бижева,  ветеранланы 
Нальчик шахар советини пред-
седатели Абдуллаланы Муста-
фа, Тиширыуланы республика-
лы союзуну  башчысы Аулият 
Каскулова, "Боевое братство" 
битеуроссей жамауат органи-
зацияны жер-жерли бёлюмюню 
председатели Гелястанланы 
Барисбий,  Чегем районну эмда  
шахарны аскер комиссары Ах-
мед Мисроков да болгъандыла.

Тюбешиуню "Мегапир" мил-
лет ассоциацияны  КъМР-де 

биригиуюню башчысы Аталаны 
Жашарбек ачханды.  Ол, был-
лай акцияны бардырыргъа Ша-
лушка бошдан сайланмагъанын 
айтып,  мындан Уллу Ата журт 
урушха тёртюшер, ючюшер, 
экишер, жангыз жашларын  да 

ашыргъанла кёп болгъанларын, 
бир юйюрден  а беш  жаш ке-
тип, къайтмай къалгъанларын  
билдиргенди. «Аланы аналары 
жашларын фронтха ашырып, 
тылда да кеслерин аямай иш-
легендиле.  Аланы алларында 
баш урабыз",- дегенди.          

Юрий Борсов а акцияны  магъ-
анасы бек уллу болгъанын черт-
генди. «Россейде, жууукъ тыш 
къыраллада да Уллу Ата журт 
урушну къыйынлыгъы жетме-
ген  юйюр болмаз. Ата журтну 
къоруулай, кёпле  кишиликлерин 
кёргюзтгендиле, ала ёсюп кел-
ген тёлюлеге юлгю болгъанлай 
къаллыкъдыла»,-дегенди.

Шалушканы  администраци-
ясыны башчысы Хачим Куни-
жев а бир жолгъа  быллай бир 
жигит  бир элни да жокълагъан 
болмаз деп, аны бла ёхтем-
леннгенин жашырмагъанды. 
«Бери тюрлю-тюрлю жыллада 
Валентина Терешкова, башха 
космонавтла да келгендиле. 
Аладан сора уа  мектепни бо-
шап чыкъгъан тёрт жашыбыз  
аскер училищелеге киргенди-
ле. Аны бла да ёхтемленебиз. 
Бюгюн  Россей Федерацияны 
тюрлю-тюрлю регионларындан 
кёп  жаш адамла келгендиле. 
Ала,  мында жашла, къызла бла 
танышып, андан ары шуёхлукъ 
жюрютюрюклерине да  ийнана-

ма», - деп, къонакълагъа заман-
ларын къызгъанмай келгенлери 
ючюн ыспас этгенди. 

Дагъыда, ол акция солдат-
ланы аналарына бошдан атал-
магъанын айтып, Индияны 
башчысы болуп тургъан Индира 
Ганди халкъла аралы магъана-
лы жыйылыуда  Къулийланы 
Къайсынны аналагъа аталгъан 
назмусундан  тизгинлени юлгю-
ге келтиргенин эсгергенди.

Ол кюн юнармеецлени са-
тырларына элде 1-чи номерли 
орта школда окъугъан бир къа-
уум жаш адамны да алгъан-
дыла. Залда олтургъанланы 
толкъун къарслары къагъыла 
тургъанлай, жашланы башла-
рына къызгъыл бёркле кийди-
рилгендиле. 

Сахнагъа бюгюнлюкде жаш-
лары аскерде махтаулу къул-
лукъ этген анала да чакъырыл-
гъандыла. Аланы араларында 
Чегембайланы Аминат, Улбаш-
ланы Лейля,  Текуланы Марина 
да бар эдиле. Алагъа  бюсюреу 
къагъытла,  гюлле да берил-
гендиле.  

Аулият Каскулова бла запасда 
офицер Аслан Тхабисимов а 
акцияны бардырыугъа, юйюр-
ню, аналыкъны эм сабийликни 
сакълаугъа уллу къыйын сал-
гъанлары ючюн   белгиленн-
гендиле. 

Россейни Жигитлери да къуру  
къалмагъандыла. Алагъа  спор-
тну усталары, боксчула  Солтан-
ланы Мурат бла Кючменланы 
Арсен, Ауалият Каскулова да  
энчи саугъала бергендиле.

Жыйылгъанла  Аслан Тхаби-
симовну, шалушкачы Ирина 
Аришеваны,  Атажукинода ка-
дет школну музыкалы башчысы 
Заур Моловну жырлагъанла-
рына сюйюп тынгылагъанды-
ла, ыразылыкъларын толкъун 
къарсла бла билдиргендиле.

"Аскерчини анасыны жюре-
ги" деген битеуроссей акция  
республикада андан ары бар-
дырылады.  Ол Уллу Ата журт 
урушда Хорламны 75-жыллыгъ-
ына хазырланыу бла байламлы 
бардырылгъан кёп ишледен 
бириди.

ХОЛАЛАНЫ Марзият.
Суратланы автор алгъанды.

МУСУКЛАНЫ Алий:

Республиканы алгъа барыуун жалчытыуда битеу 
билимими, сынаууму аямазгъа хазырма Дагъыда контроль ведомство-

ла предприятиялада бузукълукъ 
ачыкъласала, кемчиликни кете-
риуню юсюнден эсгертиу этмей, 
тазир салып къоядыла. «Алай 
надзор органла биринчи кере 
жангылгъан бизнесменни жуу-
апха тартып къоймай, анга болу-
шургъа керекдиле»,-дегенди ол.

Жыйылыуда КъМР-ни проку-
ратурасыны федерал законла 
къалай толтурулгъанларына 
надзор жаны бла управления-
сыны башчысыны орунбасары 
Сотталаны Жанна да сёлеш-
генди. Ол контроль-надзор 
органла законланы толтургъан 
кезиуде этген кемчиликлени 
юслеринден билдиргенди. Про-
курор сюзюлген соруу артыкъда 
магъаналы болгъанын, пред-
принимательствогъа салынн-
ган тыйгъычла экономиканы 
айнытыугъа, инвестицияланы 
кёбейтиуге чырмагъанларын  
чертгенди. 

Аны айтханына кёре, жылны 
аллындан бери контроль ор-
ганла федерал законлагъа 500 
бузукълукъ  этгенлери ачыкъ-
ланнганды, ала бла байламлы 
жууаплы органлагъа 219 эс-
гертиу берилгенди, 139 къул-
лукъчу дисциплина жууапха 
тартылгъанды. Жууукъ кезиуде 
уа прокуратурада жамауат тын-
гылаула бардырылып, пред-
принимательствогъа этилген 
тыйгъычла сюзюллюклерин 
билдиргенди докладчы.

Кенгешде надзор органланы 
къуллукъчулары да сёлешген-
диле. РФ-ни МЧС-ини КъМР-де 
Баш Управлениясыны от тюшю-
уге надзор жаны бла баш къы-

рал инспекторну орунбасары 
Анзор Шогенов Кемеровода 
сатыу-алыу-солуу арада бушуулу 
ишледен сора битеу къыралда 
да адамла аслам жыйылгъан 
жерледе къоркъуусузлукъну 
къатыландырыу жаны бла ма-
дарла бардырылгъанларын 
билдиргенди. Ол санда КъМР-
де солуу объектледе от тюшюуге 
къажау иш къалай тамамланн-
ганы да сюзюлюп, тийишли 
оноула чыгъарылгъандыла. 

Рахайланы Борис бизнес ай-
ныргъа кереклисин, алай аны 
бла бирге уа къоркъуусузлукъ-
ну унутургъа жарамагъанын 
чертгенди. «Бирде къоркъуулу, 
къаугъалы болумла предприни-
мательлени уллу кёллюлюкле-
рини хатасындан болуучудула. 
Бюгюнлюкде уа солуу жерле 
къуралгъан бир-бир объектле 
женгил конструкцияладан иш-
ленедиле, аланы халлары да 
тинтилгенлей турургъа керекди. 
Сёз инсанларыбызны жаша-
уларыны, саулукъларыны юс-
леринден баргъанда, контроль 
къаты болгъанына тарыгъыргъа 
жарамайды»,-деп белгилегенди 
ол, докладны сюзе.

Кенгешде Потребительлени 
эркинликлерине надзор эм 
адамны ырахматлы жашауу 
жаны бла федерал служба-
ны КъМР-де Управлениясыны 
башчысы Жирослан Пагов, 
Ветеринар эм фитосанитар 
надзор жаны бла федерал 
службаны КъМР-де эм Шимал 
Осетия-Алания Республикада 
управлениясыны башчысыны 
къуллугъун толтургъан Арсен 
Улигов,   Табийгъатны хайыр-
ланыугъа надзор жаны бла фе-
дерал службаны республикада 

бёлюмюню башчысы Асанланы 
Зейтун, Экология, техноло-
гия эм атом надзор жаны бла 
федерал службаны Кавказда 
управлениясыны башчысыны 
экинчиси Беслан Бифов да 
сёлешгендиле. 

 Ала  гитче эм орталыкъ биз-
несни предприятияларында 
пландан тышында тинтиулени 
саны азайтылгъаныны юслерин-
ден билдиргендиле. Болсада, 
аны бла хайырланып, бир-бир 
предприятияла бла бизнесмен-
ле табийгъатны кирлендириу, 
кир-кипчикни жарашдырыу, 
эл мюлк жерлени хайырланыу 
жаны бла излемлени сакъла-
магъанлары ачыкъланнганыны 
юсюнден да  айтхандыла.

 Алай административ басы-
улукъну азайтыр мурат бла уа 
бузукълукъну биринчи кере 
этгенлеге тазир салынмай, кем-
чиликни кетериуню юсюнден 
эсгертиуле чыгъаргъан кезиуле 
кёбейгендиле. Докладчыла 
административ басыулукъну 
индексин азайтыу жаны бла 
предложенияла да этгендиле, 
ол санда ангылатыу ишни тирил-
тирге, бу проблеманы ачыкъ, 
бизнесни, властьны, жамауатны 
къатышыуу бла сюзерге кере-
клиси белгиленнгенди. 

Предпринимательлени сейир-
лерин къоруулау бла кюрешген 
жамауат биригиулени келечи-
лери уа надзор органланы биз-
несменлеге болушургъа чакъ-
ыргъандыла. Ала басыулукъну 
хатасындан республикадан 
тышына кетген бизнесменлени 
юлгюге да келтиргендиле.   

АБДУЛЛАХЛАНЫ Фатима.
Суратла авторнудула. 

Локияланы Алан жыйыл-
гъанланы министерствону 
иши бла шагъырейлендирген-
ди, бизнес жамауатха ачыкъ 
болгъанларын белгилегенди, 
бирге ишлерге,  регионда 
къурулушда тюрлю-тюрлю 
проектлеге тирирек къаты-
шыргъа да чакъыргъанды. 
Аланы саны уа, министрни 
орунбасары айтханнга кёре, 
аз тюйюлдю. Алай кёплерин 
къоншу регионладан ком-
панияла бардырадыла. Нек 
дегенде 44-ФЗ законну хай-
ыры бла къырал торглагъа 
къатышыу иги да женгил бол-
гъанды. «Алай къурулушчула-
ны арасында кесибизникиле 
кёбюрек болсала иги боллукъ 
эди: мында жашагъанла, объ-
ектлени качествосун бийикде 
тутаргъа итиннгенле», - деп 

ЖЫЙЫЛЫУ

Къурулушда болумну сюзгендиле, 
бирлешип ишлерге келишгендиле

«Иш кёллю Россей» жамауат организацияны Къабар-
ты-Малкъарны бёлюмюнде КъМР-ни къурулуш эмда жол 
мюлк министрини орунбасары Локияланы Алан бла тюбе-
шиу болгъанды бу кюнледе. Анга организацияны къуру-
луш жаны бла комитетини келечилери къатышхандыла. 
Ол санда, «Эквивалент» биригиуню тамата инженери 
Бетал Ивазов, «Реконстрой» ООО-ну башчысы Инна Бесо-
ва, «Иш кёллю Россейни» регион бёлюмюню башчысыны 
орунбасары Алана Махова. Къонакъланы арасында уа 
къурулуш компанияланы келечилери бар эдиле: Осман-
ланы Сафар («Спецстрой»), Нурхани-Милана Махова, Лей-
ла Шинахова, Адмир Куашев («Юг-Ресурс»), Локьяланы 
Аскер («Р-57-Р») эм Аслан Мамхегов («Строй-Инвест»).

Бизнесге къысыулукъну 
азайтыр амалланы излегендиле

Ахыры. Аллы 1-чи бетдеди.

белгилегенди ол.
Министрни орунбасары жа-

шау журт сфераны айнытыу 

жаны бла финанс амалны 
юсюнден да хапарлагъан-
ды. Сёз мында 1997 жылда 
къуралгъан эмда толусунлай 
къыралны иелигинде болгъан 
«ДОМ.РФ» акционер обще-
ствону юсюнден барады. Ол 
инвестицияланы келтириуден 
башлап жашау журтланы кё-
пле (ол санда ипотекагъа) 
сатып алырча онгла къураугъа 
дери жумушла бла кюрешеди, 
аренда рынокну айнытыу, ша-

харлада тап болумну къурау 
жаны бла стандартланы жа-
рашдырады эм сингдиреди. 

Сервисде шёндю ишлене 
тургъан журтланы картасы, 
жеринден тепдирилмеген 
мюлкню эмда жер участ-
каланы юсюнден торгланы, 
аукционланы юсюнден толу 
информация, къурулушчу-
ланы эмда ишни тапсыз 
бардыргъанланы реестри, 
аналитика статьяла да бар-
дыла.

Жыйылыугъа къатыш-
ханла министрни орунба-
сарына кёп соруу берген-
диле, алагъа толу жууапла 
алгъандыла, ол неда бу 
проблемаланы юсюнден 
оюмларын да туура этген-
диле. Дагъыда власть бла 
бирликде республикада 
къурулуш сфераны айны-
тыуда тири къармашыргъа 
оноулашхандыла.

Жууукъ кезиуде «Иш кёл-
лю Россейни» республи-
када бёлюмю Къурулуш 
эмда жол мюлк министер-
ство бла байламлыкъла 
жюрютюуню юсюнден Ке-
лишиулюк къурарыкъды. 
Аны чеклеринде быллай 
тюбешиуле да терк-терк 
бардырыла турлукъдула, 
деп белгилегендиле жама-
уат организацияда.   

УЛБАШЛАНЫ Мурат.

Юйюрде бир адамыбыз ауруса, 
ол къалай къыйын кёрюннге-

нин сынамагъаныбыз хазна болмаз. 
Аллай кезиуледе себепликни уа, 
айхай да, врачладан сакълайбыз.

Ауругъанлагъа болушлукъ этип, 
аланы кеслеринден, жууукъ-ахлу-
ларындан ыразылыкъ табып иш-
легенле уа аз тюйюлдюле. Россей-
ни Анестезиологларыны – реани-
матологларыны федерациясыны 
правленини эм ол федерацияны 
нейроанестезиологларыны – нейро-
реаниматологларыны секциясыны 
келечиси, Нальчикде республикалы 
клиника больницаны врачы Геккила-
ны Сафарны къызы Жаннет да ал-
лайладан бириди. Ол, билимин, за-
манын аямай, саусузлагъа болушуп 
келгенли отуз жылдан атлагъанды.

КъМКъУ-ну медицина фа-
культетинде окъугъан 

кезиуюнде къадарын хирургия бла 
байламлы этгенди. Анестезиологи-
ядан интернатураны бошагъандан 
сора республикалы клиника боль-
ницагъа келеди. Бир ненча жылны 
аны бла бирге перинатальный арада 
да ишлеп тургъанды. Врач болгъан 
биринчи кюнюнден окъуна хар сау-
сузгъа къалай бакъгъанына, къал-
лай амалланы хайырланнганына, 
пациент ким болгъанына дери да 
кесини дефтеринде жазыула этген-
лей келеди. 

Ол аны энчи архивичады. Андан 
сора да, бу тюрлю жумушну бар-
дыргъаны анга профессионалча 
ёсерине, аны бла бирге уа саусузгъа 
болушлукъ этиуюнде игиден иги 
амалланы табаргъа онг береди, 
кёллендиреди.

Болсада аны медицинагъа жолу 
тынч тюйюл эди. Больницагъа 

келген кюнюнден башлап окъуна 
къыйын саусузлагъа  багъаргъа 
анга буюргъандыла. Нейрохирургия 
бёлюмде ишлерге уа алай кёпле 
сюймейдиле. Не десек да, тийишли 
оборудованияны кереклиси жаш 
адамла аны сайларларына чырмау 
да бола эди.

Алай Жаннет Сафаровна биринчи 
кюнден окъуна ишлерге, юйренирге 
итиннгенди. Аны эслеп, анестезиоло-
гия эмда реаниматология бёлюмню 
таматасы Къудайланы Абдул-Керим 
да къыйын операциялагъа къатыш-
дырып тургъанды. Мыйы бла «иш-

лерге» онгла къураргъа юйретгенди.
- Мен ангыламагъан, билмеген 

затым болса, аны кесиме кечмей-
ме. Бизни ишибизде охо, заманым 
былай оза турсун дерге жарамайды. 
Аны себепли билимими, усталыгъ-
ымы ёсдюргенлей, библиотекамы 
да байыкъландыргъанлай турама, 
- дейди ушакъ нёгерим.

Бюгюнлюкде да кёп саусузгъа 
болушлукъ этедиле аны къолла-

ры. Кесини биринчи пациентин а ол 
энди да эсинде тутханлай турады. 
Жашауу келген тиширыуну чегиле-
ринде кёпгени бар эди. Врачланы 
кючлери бла ол сау къалгъанды. Ол 
кюнлени эсгере, кеси уа былай дей-
ди: «Мен ол заманда кесиме бегирек 
реаниматологча неда интенсивный 
терапевтча кёрюннгенме. Билимим 
бютюн терен болурун сюйгеним да 
андан эди». 

Алай бла Петрозаводск шахарда 
специализацияны ётерге кёлленеди. 
Аны сайлагъаны уа ол кезиуде къы-
ралда анестезиологиядан биринчи 
болуп кафедра мында ачылгъаны 
бла байламлы эди. Аны оборудо-
ваниясы да Россейде бек игиге 
саналгъанды. 

- Петрозаводск къолайлы жер-
ди. Аны себепли аны медици-

на институтунда аллай кафедраны 
ачаргъа онг да табылгъанды. 16  ок-
тябрь бу шахарда Анестезиологланы 
кюнюне эрттеден бери да санала-
ды. Ол чакъда институтда болгъан 
оборудованиядан, жетишимледен 
да ары келгенлеге кёрмюч къурау-
чудула. Мен да ары кёп кере бара 
туруучума.

Бир жол а реаниматологланы 
битеудуния федерациясыны пре-
зиденти, америкалы врач Питер 
Сафар да келгенди. Ол, кёрмючге 
къарай кетип: «Сау болугъуз мени 
жашлыгъыма къайтаргъаныгъыз 
ючюн»,- дегенди. Мен бу затны не 
ючюн айтама? Бизни врачларыбыз, 
оборудованияны осаллыгъына да 
къарамай, ишлерге, болушлукъ 
этерге итиннгендиле не заманда 
да», - дейди  Жаннет.

- Санкт Петербургну А.П.Поленов 
атлы илму-излем институтунда да 
Геккиланы къызлары ишлей тургъан-
лай окъугъанды. Аны бошап, 1998 
жылда профессор Анатолий Кондра-
тьевни башчылыгъында «Вводный 

наркоз диприваном, фентанилом и 
клофилином нейрохирургических 
больных» деген темагъа кандидат 
диссертациясын къоруулагъанды. 
Шимал ара шахарыбызны медици-
на академиясыны алим совети аны 
ишине ахшы багъа бичгенди.

Бу врачны  жараулу библиоте-
касы да барды. Ол а жаланда 

аны кесине  угъай, коллегаларына 
да себепликди. Тыш къыраллада 
да анестезиологиядан лекцияла 
окъуп тургъан профессор Анатолий 
Зильберни китапларын да медикле 
бек хайырлыгъа санайдыла. Уста-
лыгъын, билимин да ёсдюрюрге 
эринмегени, жюрек итиниулюгю уа 
аны мыйыгъа этилген къыйын опе-
рациялада ишлерге келтиргендиле.

- Мыйы аллай сейир затды. Аны 
юсюнден сёз бла айтып ангылатхан 
тынч тюйюлдю. Адамны чархында 
тюрленирге болмагъан клеткала жа-
ланда андадыла. Ала алышынсала, 
бизни эсибизде жукъ сакъланырыкъ 
неда акъылыбыз боллукъ тюйюлдю.

Ма аны ючюн сейирди ол. Аны 
себепли биз, врачла, мыйыны 

«ишлерге къалай ала эсек да, аны 
ызына да алайынлай, башхача айт-
ханда уа, анга хата келтирмегенлей 
салыргъа керекбиз. Бизни борчубуз 
- ауругъан адам сакъат болуп къал-
магъанлай, жашаугъа акъылын тас 
этмегенлей, кеси кесине къараялыр-
ча болуп къайтырча этергеди,  дейди 
ушакъ нёгерим.

Отуз жылдан артыкъ заманны 
ичинде ол мингле бла саналгъан 
адамлагъа болушханды. Хыйсап 
этигиз: жаланда биреуню жашауун 
игилендирген, аны кёзлерини жа-

рыгъанларын кёрген окъуна къаллай 
бирге уллу къууанчды.

- Анча жылны ичинде операци-
ялагъа юйренчек да болгъан 

болурсуз, къоркъгъан неда сау-
сузгъа эригенча сезимле уа сизни 
къыйнамаймыдыла, - дейме. Ол а: 
«Билемисиз, къоркъама неда эрий-
ме десенг, ишлеяллыкъ тюйюлсе. 
Жаланда пациентни жашауун сакъ-
ларгъа керек болгъаныны юсюнден 
сагъыш этеме. Бизни республикада 
арт кезиуге дери аллай къыйын опе-
рацияланы этилмегенине ийнаныр 
кибик да тюйюл эди. Алай энди сына-
мыбыз барды. Бизни юйретгенлени 
уа барысына да бек ыразыма», - деп 
жууаплайды.

Билимли, окъуулу да врачны 
сабийлери да аналарыны жо-

лун сайлагъандыла. Бюгюнлюкде 
Сардиянланы Азамат бла Мариям 
бу жаны бла билим ала турадыла. 
Келир заманда ала айтылгъан про-
фессионалла болурла, халкъыбыз-
гъа жарарла деп ышанабыз.

Медицинада уруннган адам кёп 
къыйын кюнню ашыргъанын биле-
биз. Бир затха да къарамай, тамбла 
ишге келирге, аны сакълап тургъан 
саусузгъа болушургъа кюч, къарыу да 
керекдиле. Аланы уа ким да жаланда 
кеси юйюрюнден табаргъа боллукъ-
ду. Баш иеси Ибрагим, жашы, къызы 
таянчакълыкъ этмеселе, кече-кюн 
демей, аллай къыйын ауругъанлагъа 
не хазна сюйгенича болушалыр эди.

Къайсы ишде да профессионал 
адам ызындан келгенлени 

юйретирге тийишлиди. Жаннет 
Сафаровнаны да бардыла андан 
кёп затха тюшюннген окъуучулары. 
Ол талай заманны ичинде универ-
ситетде да анестезиологиядан бла 
реаниматологиядан дерсле берип 
тургъанды. Аны студенти Даша 
Шматко бюгюнлюкде Израильде 
анестезиологду. Кюн сайын да 
огъурлу, хурметли, андан да бег а 
билимли, окъуулу врачны излеп, анга 
кёпле келедиле. Алай эсе уа,  эм 
багъалы затларын – саулукъларын, 
бирде уа жашауларын окъуна анга 
ышанадыла. Ол да аланы умутла-
рын алдамазгъа къолундан келген 
амалны аямайды.

МОКЪАЛАНЫ Зухура.
Суратны ХОЛАЛАНЫ Марзият 

алгъанды.

ПРОФЕССИОНАЛЛА

«Къоркъама неда саусузгъа эрийме десенг, бу усталыкъда чыдаяллыкъ тюйюлсе»

1944 жылда 8  мартда миллети-
бизге келген палах къар-

тны-жашны да апчытханы хакъды. 
Бизни туугъан жерибизден зор бла 
кёчюрюрге оноу алып, тау эллени хар 
бирине сыйыннгысыз аскер кючле 
киргендиле. Алыкъа уруш къазауаты 
бошалмай тургъанда, анча аскерчи-
ни андан бёлюп, къартла бла сабий-
ле къалгъан журтлагъа ийгенлерин 
киши да ангылаталмаз.   Хар бир 
таулуну ол ачы эрттенни юсюнден 
кеси тауруху, кеси тарыхы барды. 
Кязим хажини да алай.

Ахыр жортууулгъа, къыйын муха-
жирликге чыкъгъан Кязимни жашау 
сынауланы барындан да къыйыны, 
ахыргъысы сакълагъанды. Бу бу-
шууну юсюнде да, халкъ жырчысы 
къадарында, ол  жамауаты кёргенни 
кёрюрге, аны биргесине болургъа 
таукел эди. Жепилери аяз тыймагъ-
ан мал вагонлада баргъан, ауара 
болуп тургъан сюргюнчюле аны 
сёзюн излегендиле, анга умут этип 
къарагъандыла. Ол да алагъа кёл 
этдирирге кесинде кюч тапханды. 
Назму окъуй, ууаз бере, зикир айта, 
белгисиз жолну къайгъыларын 
селейтирге, аны къысхартыргъа 
кюрешгенди. Аны къой, Кязимни 
биргесине баргъанла шагъатлыкъ эт-
геннге кёре, алагъа жолда берилген 
ашны кёпле ашамагъанда, харамды 
деп, хажи, кеси ашап, алагъа юлгю 
кёргюзтгенди. Ол Къуранда быллай 
болумну юсюнден не айтылгъанын 
кимден да иги билгенди. 

Жолда Кязим айтхан зикирлени 
къайтара, кёчгюнчюле жюре-

клерине сабырлыкъ алгъандыла. Бу 
да Аллахны бир сынауу болгъанына 
ийнанып, кеслерин къаты этерге, 
къадаргъа бой салыргъа кюреш-
гендиле.

Ол азап жолунда хажи Кючмен-
ланы Харуннга: «Къайсыбыз алгъа 
ауушсакъ да, жер юсюнде къалгъан 
аны тийишлисича асырасын. Мен 
биринчи кетсем, санга ышанама; 
артха къалсам да, не этеригими 
билеме», - деп, осуятын этгенди. 
Сора, алдан къарап билгенча: «Баш-
ха-башха жерлеге тюшсег а, мени 
ёлюгюмю санга келтирирле», -  деп 
къошханды.

Жаны саулукъда уа поэт къы-
раллыкъны, адам къадарланы 
юслеринден кёп сагъыш этгенди. 
Ол оюмла аны «Жарлы халкъым», 
«Таукел этейик биз бюгюн» деген 
назмуларында сакъланадыла.  Бу 
насийхатла, ол мухажирлик къыйын-
лыкъда эс тапдыргъан сёзле болуп, 
эшитгенлени бири бирсине айта, 

алай бла эсде сакъланнгандыла. 
«Жарлы халкъым» атлы назмуну ол 
жолда бара такъгъанды деп, анга 
шагъатлыкъ этгенле да болгъанды-
ла. Аны ал строфаларында шыйых 
поэт кёчгюнчюлени жюреклерине 
сабырлыкъ салыргъа кюрешеди:

Мен айтханнга тынгылагъыз, 
Айтханымы ангылагъыз,
Шашар жолда сиз бармагъыз, 
Жюрекге ачыу салмагъыз.
Тамата оноуну бичди,
Миллетге кёчерге тюшдю…

Болсада кеси да къоялмайды сей-
ирсиннгенин, былай нек болгъанын 
ангылаялмай:
Терси, тюзю айырылмай,
Бу не аламатлыкъ ишди? – деп со-
рады.

Андан арысында Кязим назму сёз 
бла халкъ узакъ жолгъа къалай 

апчып чыкъгъанын, къайгъы аны 
къалай арытханын, «ёлген - ёлюп, 
къалгъан - шашып», къурч жолланы 
танып, вагонланы толтуруп баргъан 
адамланы жоллары ажымлы бол-
гъанын айтады.  Болсада кеси кеси-
не уа кертичилей къалады – мында 
да жарсыуланы таукеллик хорлайды. 
Аны жол нёгер этип, жаланда Аллах-
дан бла андан излейди болушлукъ 
поэт. Былайда да: «Тюзетирле за-
конланы, тёзюм болсун аз заманны», 
- деп, жамауатны сабырлыкъгъа 
чакъырады. Айхай, аны жиляулукъ  
халын а кёреди, кимден да бек жар-
сыйды бу болумгъа:
Аз болгъанды къарыуубуз,
Эрши болду ариуубуз,
Былай болса барыуубуз,
Болмаз бизни жарыуубуз.
Аман болду жашауубуз,
Татыусузду ашауубуз,
Къыйындан жокъ бошауубуз, 
Телигеди ушауубуз… – деп, Кязим 

жашау кертиликни болгъаныча су-
ратлайды. Андан чыгъар мадарланы 
излей, бир оюмгъа келеди:
Ишди бизни жашатырыкъ,
Ариу кийип, ашатырыкъ,
Быллай тар жолгъа тюшгенде, 
Намыс бла бошатырыкъ.

Ызы бла ол, баям, алда ачлыкъны, 
жаланнгачлыкъны, башха сынаула-
ны да сезе, халкъындан:
Ишлегиз, ишни къоймагъыз, 
Къоркъмагъыз, сиз къутулурсуз, 
Къол жетдирип, бет жоймагъыз, – 
деп тилейди.

Акъылман поэт, мухажир нёгерле-
рини эсгергенлерине кёре,  вагондан 
вагоннга кирип, поезд тохтагъан жер-
леде майданнга чыгъып, къыйынлы 
халкъгъа таукеллик сёзюн айтханды, 
бу назмуну да окъугъанды.

«Таукел этейик биз бюгюн» деген 
назму да ол ауур жюкню элте-

ди. Аны да къыйын кезиулеринде 
кёчгюнчю  таулула кёлден билгенди-
ле, хажи былай айтады деп, бирден 
бирге ётдюргендиле. Анда Кязим 
насийхат этеди.

Тёзюмсюзлюк нёгер тюйюл, 
Оюлгъанда жолунг, юйюнг. 
Кётюрейик жашау кюйюн, 
Таукел этейик биз бюгюн, – дейди ке-
сини юсюнден, «Кёп жашадым, кёп 
да кёрдюм… Къартлыгъымда тенти-
редим, Элим бла кёчюп келдим…» 
- деп, жашау бла ёлюм чеклеринде 
болгъанын сезип тургъан акъылман 
хажи, осуятын бла насийхатын бир 
этип. 

Жашарыма бек аз къалды, 
Борбайымы къартлыкъ алды. 
Аллах, санга бирди сёзюм, – 
Халкъыма тилейме тёзюм!

Мен ёлюрме, артха къайтмам, 
Саулугъумда жалгъан айтмам: 
Бузулмагъыз къыраллыкъгъа, 
Киши жерде тургъанлыкъгъа!

Поэт халкъны азап кёрсегиз да, 
«Хайт дегиз, айып алмагъыз, 

ишде артха да къалмагъыз», - деп 
юйретеди. Ол тарых жолун, анда 
миллет кёрген къыйынлыкъланы  да 
тюшюреди былайда эсге. Болсада 
назмуну чигинжиси уа бу уллу къый-
ынлыкъны аллында халкъы бетин 
сакъларын тилегениди.  Осуяты, 
тилеги да олду аны.

Кязимни юйюрю кёчгюнчюлюкде 
Къазахстанда Киров районунда 
Анабулак совхозгъа тюшгенди. Ол 
осуятын этген Кючменланы Харун 
а хажини  башха жууукълары бла 
Талды-Курган областьны  Къара-

тал районунда  Тельман колхозда 
орналгъандыла. Анабулакда ту-
ралмай, бир кесекден поэт Кёк-Суу 
станциягъа кёчгенди, алай анда ай 
да жашамагъанды. Аны 1945 жылда 
14 мартда  арада сегиз километр 
болгъан Тельманнга келтирип, Харун 
да, хажи кеси осуят этгенча,  жумуш-
ларын этип, алай асырагъандыла.

Ол ачы кезиуде жазылып, Кя-
зимни дагъыда эки назмусу 

сакъланнгандыла: «Ыразылыкъ» 
бла «Осуят». Биринчисинде ол, жа-
шау жолу ахырына таяна тургъанын 
сезип, халкъындан ыразылыкъ ти-
лейди. Алай а аны жапсаргъан бир 
зат барды: адам кетсе, жер юсюнде 
ызы къалады. Аны юсюнден хажи 
былай айтады:
Мен къалмам, атым къалыр,
Сёзюм, ишим махталыр,
Тюзюм, терсим билинир,
Чамларыма кюлюнюр.
Кёпню керген эллиле,
Ыразылыкъ берирле.
«Хажи ауушду», - дерле,
Жаннет, ийман тилерле.

Айхай да, ол айтханлай болгъан-
ды. Бюгюн да тилейди халкъы 

назмучу хажисине, акъылманына 
жаннет.

«Осуят» деген назмусунда поэт 
аны ызындан къалгъанлагъа – ду-
уасына келликлеге, жаназысына 
сюелликлеге, тёрт санын жууарыкъ-
лагъа, басхычындан тутарыкълагъа, 
аны башха жумушларын этериклеге 
да ахыр сёзюн айтады. Ол алагъа:
Барыгъызгъа барды сёзюм, 
Осуят этеди Кязим:
Къыйын кюн жашай билирге, 
Билек болугъуз бир бирге!
Бирликде - тирлик, билигиз, 
Бир биригизни сюйюгюз! 
Ариулукъ болсун тилигиз, 
Хата кёрмесин юйюгюз! - дейди.

Кёп жыл алгъа Шаркъда: «Ёлю-
гюм киши жеринде къаллыгъын 
билеме. Ол таууш эрттеден келе-
ди», - деген сыйлы хажи, шайыр, 
халкъыны жакъчысы Мечиланы 
Кязим, жашарына кёп къалмагъа-
нын ангылап, мухажирлик азабын 
сынагъан жерлешлерине таукеллик 
сёзюн къойгъанды. 

Аны кеси жеринде жатаргъа 
сюйгенин унутмагъан халкъы 

1999 жылны ноябрь айында, поэтни 
140-жыллыгъы бла байламлы, Кязим 
хажини сюеклерин туугъан жерибиз-
ге кёчюргенди.

МУСУКАЛАНЫ Сакинат.

Алгъаракълада билдирге-
нибизча, Нальчикде  "Къо-
накъбайлыкъ" деген халкъ-
ла аралы жаш тёлю про-
ектни кезиулю кесеги баш-
ланнган эди. Бир ыйыкъдан 
а къонакъла, къонакъбайла 

да  биягъы "Акрополь» ре-
сторанда   жыйылгъандыла.  
Ала, столла артларында 
олтуруп, ушакъ этгендиле, 
аталарына бла аналарына, 
эгечлерине бла къарын-
дашларына тюбеп, жарыкъ 
саламлашхандыла, къу-
чакълашхандыла. «Бир ый-
ыкъ бизге бир такъыйкъача 
кёрюннгенди»,-дегендиле.

Бираздан  жарыкъ макъ-
ам эшитиледи. Тюбешиуню 
бардыргъан Атталаны Аз-
нор бла  Лина Мафедзова, 
арагъа чыгъып, келгенлени  
алгъышлагъандыла. Бый-

ыл  бу проектге Ростов об-
ластьны Уллу Мартыновка 
районуну, Къарачай-Черкес 
Республиканы келечилери 
да къатышханларын бил-
диргендиле. Ызы бла бу 
ишге себеплик этген ша-
хар эм район башчылагъа 
ыспас этгендиле. Алагъа, 
тышындан келген къонакъ-
лагъа, ата-аналагъа да  
КъМР-ни  Граждан обще-
ствону институтлары бла 
байламлыкъла жюрютюу 
эмда миллетлени ишлери 
жаны бла министрини къул-
лугъун толтургъан Анзор 
Курашинов да жюрек ыра-
зылыгъын билдиргенди.

-«Къонакъбайлыкъ» про-
ект Россей Федерацияны 
регионларында бирлик-
ни эм мамырлыкъны, бир 
бирни ангылаулукъну кюч-
лер мурат бла къуралгъан-
ды да, сизни кёзюгюзге 
къарап, ол  кесини борчун 
толтургъанды деп, таукел 
айтыргъа боллукъду. Бек 
башы - сиз бир биригиз 
бла ёмюрге дери шуёхлукъ 
жюрютюп турурча этиудю 
да, сиз мындан ары  къа-
рындашлача жууукъ бол-
гъаныгъызгъа, бир бирге 
хар заманда да кёз-къулакъ 
бола турлугъугъузгъа  ий-
нанама ,-дегенди Анзор 
Владимирович. 

 Мартыновкада "Боевые 

рубежи" излеу отрядны 
башчысы, КъМР-ни  сыйлы 
устазы, 1942 жылны июнь-
август айларында 115-чи 
атлы дивизияны Ростов об-
ластьны къоруулай жоюл-
гъан  3947  аскерчисинден 

600-ню атын тохташдыр-
гъан  Александр Мартынов 
а, район администрацияны 
башчысы Анатолий Теслен-
кону атындан Анзор Кураши-
новха бюсюреу къагъыт бер-
генди. Къонакъбайлыкъча 
ахшы тёре жашауда барды-
рылгъанына къууаннганын 
айтып: «Аны айнытыргъа 
керекди. Хар ким да билсин 
Шимал Кавказда къаллай 
огъурлу, бир бирни сюйген, 
бир бирге билеклик, къа-
рындашлыкъ да эте билген 
адамла  жашагъанларын",-
дегенди ол. 

КъЧР-ни  Граждан обще-
ствону институтлары эмда 
миллетлени ишлери жаны 
бла  министерствосуну бё-
люмюню таматасы Артур 
Алмазов а  Къарачай-Чер-
кесни бла Къабарты-Мал-
къарны  араларында  бай-
ламлыкъ  эрттеден жю-
рюгенин,  бу проект а аны 
бютюн кючлерге себеплик 
этгенин чертгенди. "Къалай 
хычыуунду жаш адамланы 
былай жарыкъ болгъанла-
рын кёрген. Сёзсюз, аланы 
араларында  шуёхлукъ кёп 
жыллагъа созуллукъду",-
деп, бу жумушну къурагъ-
анлагъа, аланы жашларына  
къонакъбайлыкъ этгенлеге 
да жюрек ыразылыгъын 
билдиргенди. Проектни  
тыш къыралла  да юлгюге 
алсала, бек ахшы боллукъ 
эди, дегенди. 

Андан сора  тюбешиуге 
къарагъанла экранда  къо-
накъла баргъан юйюрле-
ринде къалай тургъанла-
рыны юсюнден видеогъа 
къарагъандыла. Андан сора 
уа, жашла, кезиу- кезиу 
чыгъып, толу  хапар айтхан-
дыла. Прохладныйден  Ни-
кита Лошак  Къашхатауда 
Бёзюланы Ибрагимни юй-
юрюнде тургъанды. "Аланы 
жашлары Азамат бла бирге 
Чирик кёлню тийресине, 
Аушигерде жылы  суугъа, 

Огъары Малкъаргъа да 
баргъанбыз, таулада ай-
ланнганбыз, элли жашла 
бла футбол ойнагъанбыз. 
Мектепге да барып, дерс-
леде да олтургъанма.

Таулуланы кёп иги аш-
лары бардыла. Хычинлени 
не заманда да бек сюеме, 
алай мындача татыулула-
рын а бир да ашамагъанма. 
Азамат энди мени къарын-
дашымды, мен аны  окъуу-
дан  бош заманында Про-
хладныйге чакъыргъанма. 
Бизге келсе, аны тенглерим 
бла танышдырлыкъма",- 
дегенди Никита.

Къарачай-Черкесден  кел-
ген Джабраил Биджев а  
Туменланы Маратны юйю-
рюнде  тургъанды. "Ман-
гача иги къонакъбайлыкъ 
кишиге да  этилген болмаз 
деп, манга алай кёрюнеди. 
Бир кюн этген ашарыкъла-
рын экинчи къайтармагъан-
дыла: кюн сайын  сейирлик 
азыкъла бла сыйлагъан-
дыла. Черек  ауузунда  кёп 
ариу жерлени кёргюзтген-
диле, тарыхыны юсюнден 
да хапар айтхандыла. Чирик 
кёлню, Чегем чучхурланы 
юслеринден эшите-эшите 
тургъанма, аланы кёрюрге 
да термилгенме, ол мураты-
ма  жетгениме къууанама.

Нальчик шахар да бек 
ариуду,жашилди, аны ала-
мат паркы да барды. Энди  
Маратны жашы Кязим  

бизге келсе, бек ыразы 
боллукъма",- дегенди Джа-
браил.

Ростов областьдан  Ники-
та, Бессоновха уа къонакъ-
байлыкъны Лескен районда  
Тембулат Умов этгенди. 
Никита,  къабарты элде тур-
гъан кюнлерини юсюнден  
хапарлай: "Манга бек иги 
тюбегендиле.  Элде жетдир-
меген жерлери къалмагъ-
анды.  Мында  таула бек 
ариудула. Бизде аллай зат-
ны кёрлюк тюйюлсе. Тем-
булатны   бизге къонакъгъа 
чакъыргъанма. Мен аны 
ашыгъып сакъларыкъма»,-
дегенди.

Тюбешиуню кезиуюнде  
проектге къатышханлагъа 
сертификатла, саугъала, 
суратлары бла календарь-
ла да бергендиле. Къо-
накъла бла къонакъбай-
ла да, бир бирге ыразы-
лыкъларын билдирип, бир 
бирни саугъалагъандыла.  
Битеуроссей эмда респу-
бликалы  конкурсланы ла-
уреаты  Созайланы Нату, 
Анзор Тамаев,  "Каринэ", 
спорт тепсеулени "Аврора" 
клубу, дагъыда башхала  
жырлары, тепсеулери бла 
да къууанчлы ингирге къу-
уат салгъандыла. 

ХОЛАЛАНЫ Марзият.
Суратла авторнудула.

Россельхозна дзорну 
Къабарты-Ма лкъарда 
эмда Шимал Осетия - Ала-
нияда Управлениясыны 
жерчиликде контроль бё-
люмюню специалистлери 
быйылны биринчи тогъуз 
айыны ичинде 154 кон-
троль-надзорлукъ иш тын-
дыргъандыла. Ол санда 
жюз чакълысы - план бла 
белгиленнген, къалгъанла-
ры уа андан тышында жу-
мушла, рейдле эм тинтиуле 
болгъандыла, деп билдир-
гендиле ведомстводан.

Тинтиулени чеклеринде 
битеуда 20 мингден ар-
тыкъ гектар жерге къарал-
гъанды. Бузукълукъла кёп 
къалмай эки минг гектарда 
табылгъандыла. Аланы 

юсю бла инспекторла 44 
протокол жазгъандыла, 24 
предписание бергендиле 
эмда 201 минг сом багъ-
асына тазирле салгъан-
дыла.

Дагъыда эл мюлкге жа-
раулу жерле тийишлисича 
хайырланылмагъан юч 
шарт ачыкъланнганды. 
Аланы иелерин КоАП-ны 
8.8 статьясыны экинчи 
кесегине тийишлиликде 
жууапха тартхандыла.

Рейдлени кезиуюнде 
Россельхознадзорну келе-
чилери бир талай участка-
да жерлени суу неда жел 
эрозиядан эмда башха 
осал затладан сакълау 
жаны бла борчлу халда та-
мамланыргъа керек ишле 

сансыз этилгенлерин да 
кёрген эдиле. Аланы эмда 
ханс басып тургъан тёрт 
участканы иелерине эсгер-
тиуле этилгендиле.

Жети протокол къара то-
пуракъны соргъан-сурагъ-
ан этмей къазып, бир жа-
нына элтип тёкгенлеге жа-
зылгъанды. Мелиорация 
системаны бузгъанлагъа, 
сабанланы желледен къо-
руулагъан тереклени къыр-
гъанлагъа уа - сегизи.

Профилактиканы кюч-
лендирир хыйсап бла 
Управленияны специалист-
лери бу кезиуде жер-жерли 
администрациялада он 
кенгеш бардыргъандыла.

УЛБАШЛАНЫ Мурат.

«Бир ыйыкъ бизге бир 
такъыйкъача кёрюннгенди»

Надзор

ТЕКУЛАНЫ Хауа

КЁРМЮЧ

Право

Суратчы тиширыуну «Кишти-
кле» деген сериясын къарау-
чула бек сюедиле. Бирлеринде 
- юйде жашагъан, къубулгъан–
сымаралгъан кишиуле, башха-
ларында - орамда ёмюрлери 
озгъанла, ючюнчюлери - терен 
сагъышлада, тёртюнчюлери 
уа - оюнда. «Поэтесса  киштик» 
гюллени араларында илхам из-
легеннге ушайды, «Декадент» 
а битеу дунияны жарсыулу 
къадарына бушуу этгенлей, му-
дахды. Чабакъны къатындагъы 
уа чексиз насыплыды. «Киш-
тикле адамлагъа жюрек тын-
члыкъ табаргъа болушадыла, 
ариулукъларыны уа чеклери 

жокъду. Алай ала нени юсюн-
ден сагъыш этгенлерин бир 
инсан да билмейди. Сагъыш 
а этедиле», - дейди Пак. Тау-
лу тиширыуланы араларында 
бийик художестволу билим 
бек биринчи алгъан, кийиз ис-
кусствону айнытхан Болатланы 
Людмила кёп жылланы Пак 

бла шуёхлукъ жюрютеди. Ол: 
«Не сейир, Гала киштиклени 
юсюнден айтып башласа, тюз 
адамланы юсюнденча айтады. 
Мен он жыл мындан алгъа бир 
ишине бюсюрейме да, аны 
манга олсагъат саугъалайды. 
Алгъаракъда кесине къайта-
рыргъа умут этгенимде,ол: 
«Сеники болсун, суратым иги 
адамгъа тюшсе, къууанып 
къалама», - дегенди. Шуёхлукъ 
жюрюте да биледи,фахмусу да 
жарыкъды», - дегенди.

Галина Пакны дуниягъа къа-
рамы сюймекликден толуду. 
Ол арымай-талмай тёгерегинде 
ариулукъну суратлайды. «Буу» 

деген чыгъармасында жомакъ-
дан келгенча бир тамаша бууну 
кёребиз. Пак жаныуарланы 
ариулукъларын кёрюрге, хар 
бирини энчилиги болгъанын, 
къылыгъы–ызы да башхалагъа 
ушамагъанын эслерге чакъ-
ырады. Шёндюгю дунияда 
Галинаны чыгъармачылыгъына 

табийгъатны сакълау жаны бла 
акциягъача къараргъа боллукъ-
ду: адамны хатасындан жаны-
уарланы кёп тюрлюлери жокъ 
болгъандыла, жокъну чегинде 
тургъанланы тизмеси да бек 
узунду. Жаланда кеслерини 
юслеринден сагъыш этген, 
къуру да кеслерини ариулукъ-
ларына табыннган адамланы 

Пак дуниягъа къарап сейир-
синирге чакъырады. «Галаны 
суратларында тюрсюнле алай  
теренледиле, аны бла бирге 
женгилдиле, аны къой да, жы-
лытхан окъуна этедиле», - де-
генди жазыучу эм искусствовед 
Наталья Смирнова. 

Ол кертиди: бир-бир суратчы-

ланы кёрмючлери жюрегинге 
балхам боладыла. Сюйсе-сюй-
месе да, сурат этген адам эм 
алгъа кесини жюрегин сурат-
лайды. КъМР- ни суратчыла-
рыны биригиуюню башчысы 
Геннадий Темирканов Галина 
Пак къуруда айнып тургъанын 
чертгенди, энтта  кёп сейирлик 
чыгъармалары боллугъуна 
толусунлай ийнаннганын да  
билдиргенди. Искусствовед 
Нина Леонтьева уа совет жыл-
лада Суратлау искусствола-
ны музейи Пакны бир къауум 
суратларын сатып алгъанын 
айтханды. «Алай шёндю аллай 
онг жокъду, андан сора да, му-
зейни жери тарды, аны ючюн бу 
къонакъ юй  кёрмючле къурагъ-
аны огъурлу ишди», - дегенди 
ол. «Гранд–Кавказ»  отельни 
башчысы Лариса Бабугоева не 
заманда да кёрмючледе Пакны 
суратларына сюйюп къарагъ-
анын билдиргенди эм мындан 
ары да чыгъармачылыкъ бла 
кюрешген адамлагъа болушуп 
турлугъун айтханды. Жазыучу-
лагъа окъуучула, суратчылагъа 
къараучула, музыкантлагъа да 
алагъа тынгылагъанла керек-
диле, ол баямды, алай андан 
сора да, искусствону адамла-
рына тюзюнлей эс буруу да 
болушады. Таулула бошдан 
айтмайдыла «Ариу сёзде ауруу 
жокъ», деп. Бу кёрмючде ай-
тылгъан ариу сёзле Галинагъа 
жангы суратла жазаргъа болу-
шурукъдула.  Ол ыспас сёзюн-
де: «Кёрмюч хар бери келгеннге 
къууанч саугъаласын», - де-
генди. Мен а, Басманы юйюне 
къайта туруп: «Алан, не десенг 
да, Нальчик жер башында бир 
жерге да ушамагъан сейирлик 
шахарды, къаллай фахмулу 
адамла жашайдыла мында», - 
деп сагъыш эте эдим…

БАЙСЫЛАНЫ Марзият.

КъМР-ни  прокурат урасы 
«Центральный» базарда от 
тюшгени бла байламлы ачыл-
гъан уголовный иш кереклиси-
ча тинтилмегенини юсюнден 
тарыгъыуну сюзеди. Бу ишни 
республиканы прокурору кеси-
ни контролюна алгъанды, деп 
билдиргендиле бизге ведом-

ствону пресс-службасындан.
Та р ы г ъ ы уд а  б е л г и л е н н -

ген шартла тюз болгъанлары 
ачыкъланнгандыла. Нальчикде 
УМВД-ны следствие бёлюмюню 
къуллукъчулары тинтиулени ке-
реклисича бардырмагъанлары, 
болжалла сакъланмагъанлары 
тохташдырылгъанды. Аны бла 

байламлы управленияны башчы-
сына кемчиликлени кетериуню, 
аланы болдургъанланы жууапха 
тартыуну юсюнден эсгертиуле 
этилгендиле. Ала къалай тамам-
ланыллыкълары контрольгъа 
алыннганды.

ТОКЪЛАНЫ Фатима 
хазырлагъанды. 

 Прокуратураны излемлерине 
кёре, авария этген водительге 
уголовный иш ачылгъанды, деп 
билдиргендиле бизге ведом-
ствону пресс-службасындан. 

Быйыл 14 октябрьде Наль-
чикде Толстой эм Мечиев атлы 
орамла бирге къошулгъан жер-
де ВАЗ-21074 бла маршрут такси 

къагъышхандыла. Тохташды-
рылгъаныча, женгил машина-
ны водители жолда жюрюуню 
жорукъларын бузгъанды, аны 
хатасындан маршруткада бар-
гъан тиширыу ауушханды. 

Нальчикни прокуратурасыны 
излеми бла следствие органла 
бузукъчугъа РФ-ни УК-сыны 

264-чю статьясыны 3-чю кесе-
гине кёре уголовный иш ачхан-
дыла. Ол, машинаны жюрютген 
кезиуде жорукъланы бузуп, бил-
мегенлей  адамны ёлтюргени  
ючюн терсленеди. 

Уголовный иш къалай тин-
тилгенин надзор ведомство 
контрольгъа алгъанды.

Хыйлачылагъа энди 
сюд оноу чыгъарлыкъды 

УФСИН-ни  тиширыула тургъан колониясында иш-
легенледен  быйыл май айда совет къуралгъанды. 
Анга Мадина Курмалиева башчылыкъ этеди. Андан 
бери озгъан заманны ичинде  колонияда кёп  куль-
тура эм башха жумушла ётдюрюлгендиле. Алагъа 
анда ишлегенле эмда  юйюрлеринден адамла да 
къатышхандыла.  

Ведомствону пресс- службасындан билдиргенле-
рине кёре, советни кёп болмай  жыйылыуу болгъан-
ды. Анда коллективни бирикдириуге, энчи къауумну 

арасында  психологиялы  болумну тапландырыугъа 
энчи эс бурулгъанды,  быйылны тёртюнчю  кварта-
лында тамамларгъа керек болгъан  ишле да бел-
гиленнгендиле. Сёз къуллукъ этерге  келген жаш 
адамланы юйретиуню, колонияда уруннганланы 
бла  ветеранланы  жашау болумларын игиленди-
риуню, тюрлю-тюрлю спорт эм чыгъармачы ишле 
бардырыуну, башха жумушланы юслеринден да 
баргъанды. 

К ъ М Р - д е  М В Д - н ы 
пресс -службасындан 
бизге билдиргенлерича, 
быйыл июльда право ни-
замны сакълаучулагъа 
54-жыллыкъ нальчикчи 
тиширыу тарыгъып кел-
генди. Аны айтханына 
кёре, анга бир белгисиз 
адам сёлешип, банкда 
ишлейме, ахчанга  фай-
да лы хайырланыргъа 
юйретеме деп, картасы-
ны шартларын билген-
ди. Алай бла тиширыуну 
счётундан 30 минг сом 
алыннганды. 

Ич ишле министер-
ствону уголовный розыск 
бёлюмюню къуллукъчу-
лары Нальчикде УМВД-
да ичши нёгерлери бла 
бирге бу аманлыкъны эт-
генлерине Волгограддан 
26-жыллыкъ эр кишиге 
бла 24-жыллыкъ тиши-
рыугъа ишекли болгъан-
дыла, аланы  Кърымда 
тутхандыла. Ала этген  
аманлыкъларына женг-
диргендиле. 

Бу шартла бла байлам-
лы уголовный иш ачыл-
гъанды. Тинтиуле барды-
рылгъанда,  тутулгъанла 
Къабарты-Малкъарда 
энтта аллай 17 тонау иш  
этгенлери ачыкъланн-
ганды. Республиканы ин-
санларына 279,7 минг 
сом къоранч этилгенди. 
Ахча иелерине толусун-
лай къайтарылгъанды. 
Уголовный иш КъМР-ни 
прокуратурасыны къара-
ууна берилгенди.

ТИКАЛАНЫ Фатима 
хазырлагъанды. 

тинтилмегенлери тохташдырылгъанды

Жолда сансызлыгъыны  хатасы - адамны жашауу

Къутхарыу служба

Хаджиланы Альберт Россей-
ни МЧС-ини бу бёлюмюнде 
къуллукъ этгенлени араларын-
да бек сынаулуладан бириди. 
Ол халкъла аралы класслы 
къутхарыучуду, «Бет жарыкъ-
лы къуллукъ этгени ючюн», 
«Къыйын болумланы кезиуюнде 
айырмалылыгъы ючюн», «Энчи 
гуманитар операциялагъа къа-
тышханы ючюн», «Россейни 
МЧС-ине - 20 жыл», «Излеу-
къутхарыучу службагъа - 25 
жыл» эм  башха майдалла бла 
саугъаланнганды, ведомствону 
да сыйлы грамоталары, ыспас 
къагъытлары, ахча бла да кёп 
кере белгиленнгенди.

Къутхарыучу  службагъа ол 
1993 жылда келгенди. Алгъа 
оператив дежурный, къутха-
рыучу болуп ишлегенди, алай, 
усталыгъын ёсдюрюуге дайым 
къайгъыра, биринчи класслы 
къутхарыучу болгъанды. Аны 
МЧС-ни «Эльбрус»  бёлюмюню 
таматасыны орунбасарына, 
таматасына да салгъандыла, 
бюгюнлюкде  Элбрусда  таулада 
излеу-къутхарыучу отрядны та-
матасыны экинчисиди. Россей 
Федерацияны Юстиция мини-
стерствосуну Право жаны бла 

академиясыны «юриспруден-
ция» бёлюмюн бошагъанды.

Альберт Казиевич Россей 
Федерацияда эмда андан ты-
шында да таула бийикликледе, 
суулада, техноген объектледе 
да излеу-къутхарыу ишлеге кёп 
кере къатышханды. 2000 жыл-
да, Тырныауузгъа уллу ырхы 
тюшгенде, башха къутхарыу-
чула бла бирге шахарчыланы 
къоркъуулу жерледен кёчюр-
генди.  2002 жылда Шимал 
Осетия-Аланияны Кармадон 

тарын къалын буз бла  ырхы бла 
келген таш эм топуракъ басхан 
кезиуде тас болгъан адамланы 
излеп, кёп жер къазгъанды. 

2004 жылда Киргизияда Хан-
Тенгли таулада 4200-4800 метр 
бийикликде юзюлген къар-
ны тюбюне тюшген альпи-
нистлени излеуге къатышхан-
ды. 2013 жылда Хаджи улуну 
башчылыгъы эмда аны тири 
къармашыуу бла къыйын хауа 
болумлада  Элбрусда 5300 
метр бийикликде тас болгъан 
москвачы туристлени излеу 
жаны бла операция жетишимли 
бардырылгъанды.

Аллай кезиулени санап чыкъ-
гъан къыйынды. МЧС-ни Эл-
брусда  отрядында ишлеген 
жылланы ичинде ол 330-дан 
артыкъ излеу-къутхарыу опера-
циягъа къатышханды. Бу къый-
ын къуллугъун кёп жылланы  бет 
жарыкълы толтургъаны, адам-
ланы къоркъуулу болумладан 
къутхарыугъа уллу къыйын сал-
гъаны, таулада кёплени жаша-
уларын сакълагъаны ючюн анга 
«Россей Федерацияны сыйлы 
къутхарыучусу» деген махтаулу 
ат аталгъанды. 

Анатолий ТЕМИРОВ.

Къайда къыйын эсе да, ол дайым андады

Хурметлеу

«Гранд-Кавказ» къонакъ юйде Россейни суратчыларыны 
биригиуюню члени Галина Пакны энчи кёрмючю ачыл-
гъанды. Пак Чечен Республиканы Новосельское элинде 
туугъанды, Санкт-Петербургда В.Серов атлы училищени 
бошагъанды, аны ишлерине халкъла аралы, битеуроссей 
эм республикалы кёрмючледе бийик багъа бериледи. 
Бусагъатда ол  Нальчик шахарда жашайды.

Тюнене Нальчикде «Гладиа-
тор» спорт комплексде  СССР-
ни  спортуну устасы Оракъла-
ны Мухажирни жашы Харунну 
хурметине  эркин тутушуудан 
биринчи  битеуроссей турнир 
бардырылгъанды. Анга 2007-
2008, 2009-2010, 2011-2012 
жыллада туугъан жашчыкъла-
дан 350-си  къатышханды. Ала 
Шимал Осетия –Аланиядан, 
Къарачай-Черкесден, Ставро-
поль крайдан, Дагъыстандан, 
Къабарты-Малкъарны кёп  ша-
харларындан бла  эллеринден  
келгендиле.

Турнирни къууанчлы  ачылы-
ууна КъМР-ни Парламентини 
депутаты Байдаланы Далхат, 
КъМР-ни Правительствосуну 
Председателини кенгешчиси 
Курданланы Узейир, КъМР-
ни спорт министрини орун-
басары Заур Хежев, КъМР-
ни Муслийманларыны дин 
управлениясыны таматасыны 
биринчи орунбасары Мисир-
ланы Хызыр,  Черек эм башха 
районланы бла  эллени келе-
чилери, атлары айтылгъан  
спортчула бла тренерле кел-

гендиле. Трибуналада адам 
кёпдю. Аланы араларында 
Оракъланы  Харунну жууукъ-
лары, тенглери, танышлары 
да бардыла. Шуёхун эсгерир-
ге  КъМР-ни бла КъЧР-ни да 
халкъ артисти Ефрем Амира-
мов да келген эди.

Турнирге къатышханлагъа  
насийхат эте,   Мисирланы Хы-
зыр  келир заманлада ала уллу 
спортда кеслерини атларын 
айтдырлыкъларына ышанн-
ганын билдиргенди.  Ызы бла 

Харунну таныгъанын, аны уллу 
адамлыгъы, кишилиги да бол-
гъанын  чертгенди.

Тукъум тамата - Оракъланы 
Аскербий а, къарындашын-
дан туугъанны  эсгерип, аны 
аты бла быллай уллу турнир 
къурагъанлагъа, анга къа-
тышханлагъа да ыразылыгъын 
малкъарча, орусча да  айтып 
билдиргенди, алагъа саулукъ, 
насып да  тежегенди.

Жаш спортчуланы Заур Хе-
жев да алгъышлагъанды.  

Оракъланы Харунну аты бла 
турнир биринчи кере барды-
рылгъанын, ол ахшы тёреге 
айланырыгъына ышаннганын  
айтханды. «Биз хурметлеген 
адамны  юсюнден кимден сор-
санг да, жаланда огъурлулукъ, 
игилик бла сагъынадыла. Ол 
керти да аллай адам эди: къа-
рыусузлагъа, къолайсызлагъа 
болушургъа ашыкъгъан, къо-
лундан келген ахшылыкъны 
аямагъан»,- дегенди. Андан 
сора  министерствону къул-

лукъчусу, турнирни къураугъа 
Харунну  жууукълары бла  
тенглери  уллу себеплик этген-
лерин айтып, алагъа  жюрек 
ыразылыгъын билдиргенди. 

Ефрем Амирамов  шуёхун 
эсгергенди,  халкъланы ара-
ларында келишиулюкге жо-
ралагъан назмусун айтханды 
эмда  жырларындан бирин да 
жырлагъанды.

Эришиуле башланырдан 
алгъа, жаш гёжефле, тёреде 
болгъаныча, ариу тизилип  
баргъандыла.  Ала хорлам 
ючюн къадалып кюрешгенди-
ле.  Бек кючлюлеге  кубокла, 
грамотала, саугъала да берил-
гендиле.

Эсгертиу: Оракъланы Харун  
Бабугентде туугъанды. Эркин 
тутушуу бла  гитчелигинден 
юйреннгенди. Аскерге чакъ-
ыргъанларында уа, Ростов 
областьда спорт ротагъа тюш-
генди. Анда жаш тутушууну 
кюнчыгъыш амаллары бла 
кюрешгенди. Болсада, юйге 
къайтханындан сора, толу-
сунлай кесин профессионал 
спортха жоралап,  жарауланы 
тохтаусуз бардыргъанды. Аны 
эркин  тутушуудан биринчи 
тренери  СССР-ни спорту-
ну устасы Беккаланы Азрет 
болгъанды. 1982 жылда  уа 
Харуннга «СССР-ни спортуну 
устасы» деген ат аталгъанды. 

-Мени къарындашымы жа-
шыды ол. Жашауу эртте юзюл-
ген эсе да, спортда, жууукъла-
ны, тенглени араларында атын 
иги бла айтдыргъанды. Ол Мо-
сквада 1993 жылда ажымлы 
ёлгенди. Аны бюгюн да кёпле 
унутмайдыла, анга бери аны 
эсгерирге кёп адам  келгени 
да шагъатлыкъ этеди,-дегенди 
Оракъланы Аскербий.

ХОЛАЛАНЫ Марзият.
Суратланы автор алгъанды.

КъМР-де УФСИН-ни  энчи «Вулкан»  бёлюмюнде 
къуллукъ этгенле КъМР-ни Жарыкъландырыу, илму эм 
жаш тёлюню ишлери жаны бла министерствосуну 3-чю 
номерли мектебинде окъугъанлагъа   мастер-классла 
бардыргъандыла. Аны уа    самбо  къуралгъанлы 
80-жыллыгъына атагъандыла. 

Бу иш ёсюп келген тёлюню спорт бла кюреширге 
талпындырыр эмда  кючню жаланда керекли кезиу-
леде, кесин къоруулар ючюн хайырланыргъа юйретир 
муратда тамамланнганды. Спецназчыла  жашчыкъ-

лагъа, къызчыкълагъа да самбону жорукъларын бла 
амалларын кёргюзтгендиле. Окъуучуланы бир-бирлери 
уа, ортагъа чыгъып, устала бла тутушхандыла..

Андан сора да, кюч структурада къуллукъ этгенле 
жашау эмда ишчи сынауларындан сейирлик юлгюле 
келтирип хапар айтхандыла. Саулукълу жашау халны 
бардырыуну магъанасы къаллай  уллу болгъанын 
эсгертип, физкультура эм спорт бла кюреширге чакъ-
ыргъандыла.

Любовь АДИЛОВА.

Прокуратура Шартла кереклисича 

УФСИН

